
IQTISODIYOTNI TARTIBGA SOLISH ORQALI 
AHOLI FAROVONLIGINI OSHIRISHNING 
AHAMIYATI
Berdibekov A.
TDIU tadqiqotchisi 

Annotatsiya: Ushbu maqolada mamlakatimiz aholisi turmush darajasi va farovonligini oshirish borasida olib borilgan 
islohotlar tahlil qilingan hamda aholi turmush darajasi va farovonligini yanada yaxshilash bo‘yicha ilmiy xulosa va tavsiyalar 
keltirilgan. 

Kalit soʻzlar: aholi, turmush darajasi, farovonlik, aholi daromadlari, ehtiyoj, ish haqi, pensiya, tovar, oziq-ovqat, iste’mol 
xarajatlari.
Abstract: This article analyzes reforms in the standard of living and welfare of the country's population, and develops 
scientific conclusions and recommendations for further improving the living standards and welfare of the population.

Key words: population, standard of living, welfare, population income, needs, wages, pensions, goods, food, consumer 
spending.
Аннотация: В этом государстве анализируются реформы на уровне жизни и благосостояния населения страны, 
а также разрабатываются научные выводы и рекомендации для дальнейшего повышения уровня жизни и 
благосостояния населения.

Ключевые слова: население, уровень жизни, благосостояние, доходы населения, потребности, заработная плата, 
пенсии, товары, продукты питания, потребительские расходы.

K I R I S H
Mamlakatimizda inson manfaatlarini ro‘yobga chiqarish, uning ehtiyojlarini yuksak darajada qondirish, 

imkoniyatlaridan to‘liq foydalanishi uchun barcha shartsharoitlarni yaratish amalga oshirilayotgan tub 
islohotlarning pirovard maqsadini tashkil etadi. Shunga ko‘ra, bugungi kunda ijtimoiyiqtisodiy yo‘nalishlarda 
belgilanayotgan choratadbirlar milliy farovonlikni yanada oshirishga imkon yaratmoqda. 

Jumladan, “Kambag‘allikni qisqartirish sohasida erishilgan ijobiy natijalar va to‘plangan milliy tajriba hamda 
ilg‘or xalqaro amaliyot asosida har bir fuqaroni o‘zi va farzandlari kelajagi uchun mas’uliyat bilan yondashishga 
undaydigan va salohiyatini ro‘yobga chiqarish uchun imkoniyat yaratishga qaratilgan “Kambag‘allikdan farovonlik 
sari” dasturi amalga oshiriladi hamda dasturini amalga oshirish bo‘yicha respublika komissiyasi tashkil etiladi.”.

Milliy farovonlikka ta’sir ko‘rsatuvchi ko‘plab omillar qatorida iqtisodiyot muhim tarmoqlarining rivojlantirilishi, 
ulardagi iqtisodiy salohiyatdan to‘liq va samarali foydalanish muhim o‘rin tutadi.Shuningdek, aholining turmush 
farovonligi u tomondan olinayotgan daromadlar darajasi, ular orqali hayotiy ne’matlarga bo‘lgan ehtiyojlarni 
qondirish imkoniyatlari, mehnat sharoiti va tavsifi, ish vaqti va bo‘sh vaqt nisbati, turar joy sharoiti va qiymati, 
turli ko‘rinishdagi maishiy va boshqa xizmatlar bilan ta’minlanganlik orqali ifodalanadi. 

M A V Z U G A  O I D  A D A B I Y O T L A R  T A H L I L I
P.Samuelsonning umumiy farovonlik teoremasi A.Bergsonning ishlariga asoslangan. Samuelsonning 

fikricha, naflilik funksiyasidan iste’mol tovarlari narxlarining indeksini keltirib chiqarib bo‘lmaydi, chunki 
daromadlar ta’siridagi talab elastikligining bir xil bo‘lishi ehtimoli juda past.  

Farovonlik funksiyasi jamiyatning mumkin bo‘lgan holatlaridan birini tanlashning majburiyligini anglatmasada, 
biroq bir necha holatlardan birining afzalligini ko‘rsatadi. Farovonlik “xarajatlar–mahsulot chiqarish” nisbatini 
maksimallashtirish sifatida qaraladi.

Samuelsonning farovonlik funksiyasi turli iste’molchilar uchun ne’matlarning nafliligini taqqoslash 
imkoniyatini ko‘rsatar ekan, u faqat farovonlikning o‘zgarishini ifodalovchi mezonlarni ishlab chiqish lozim, deb 
hisoblovchi boshqa nazariyotchi olimlarning fikriga zid keladi. 

Oʻzbekiston olimlari qalamiga mansub ishlarda, aholi daromadlari, uning turlari asosan umumiy tarzda 
koʻrib chiqilgan. Bu boradagi tadqiqot ishlari A.V.Vahobov, R.R.Hasanov, U.S.Yuldasheva, S.L.Alibekova, 
B.B.Ahmedov, R.F.Jumanova, M.K.Abdullayev, O.X.Mahmudovlar tomonidan amalga oshirilgan boʻlib, ularda 
aholi farovonligi masalasi chuqur tahlil etilgan, aholi daromadlarining ijtimoiy-iqtisodiy mohiyati, shakllanish 
mexanizmlari, bozor va nobozor daromadlarning farqlanishi, ular nisbatining oʻzgarishi, aholi farovonligiga taʼsiri 
hamda kambagʻallik muammolari, Oʻzbekiston aholisi pul daromadlarining turlari, aholi isteʼmol xarajatlarining 
tarkibi, aholi turmush darajasi koʻrsatkichlari, oilalarning iqtisodiy barqarorligini taʼminlash va farovonligini 
oshirishning metodologik masalalari tadqiq etilgan.

T A D Q I Q O T  M E T O D O L O G I YA S I 
Tadqiqotimiz mavzusi mamlakatimiz aholisi turmush darajasi va farovonligini oshirish masalalariga 

bag‘ishlanganligi sababali, avvalo, mavzu doirasidagi mamlakatimiz Prezidentining qaror va farmonlar, 
hukumatimiz qarorlari bilan belgilangan vazifalarga hamda mavzu doirasida tadqiqot olib borgan iqtisodchi 
olimlarning ilmiy ishlari o‘rganilib, mavzuni o‘rganilganlik darajasi tadqiq etilgan. Tadqiqot metodologiyasi 
sifatida statistik tadqiqot, adabiyotlar qiyosiy tahlili va farazni asoslash usullaridan foydalanilgan.

T A H L I L  V A  N A T I J A L A R 
Iqtisodiy farovonlik – bu jon boshiga iste’mol etiladigan tovar va xizmatlarning miqdori va sifati bo‘lib, 

ularning bozor qiymati bilan o‘lchanadi”. 
Ushbu fikr-mulohazalarni quyidagi chizma orqali yanada yaqqolroq ifodalash mumkin (1-rasm).

1-rasm. Farovonlikning asosiy tarkibiy qismlari1.

Ilmiy manbada ta’kidlanishicha, farovonlik – aholi hayotining ijtimoiy-iqtisodiy sharoitlari va ehtiyojlarini 
qondirish tavsifi. BMTning tavsiyasiga ko‘ra farovonlik bir necha elementlar tizimini namoyon etadi: sog‘liq, shu 
jumladan, demografik sharoitlar, oziq-ovqat, kiyim-kechak, iste’mol va jamg‘arish fondlari; mehnat sharoitlari, 
bandlik, mehnatni tashkil qilish; ma’lumot, shu jumladan, savodxonlik; turar joy; ijtimoiy ta’minot; inson 
erkinliklari. Turmush darajasi (farovonlik)ni xalqaro taqqoslash uchun BMT o‘z ichiga aholi jon boshiga milliy 
daromad, hayot davomiyligi, ta’limni oluvchi “inson taraqqiyoti indeksi” ko‘rsatkichidan foydalanadi.   

Farovonlik, daromadlar va iste’mol bilan bir qatorda, o‘z ichiga mehnat va turmush sharoitlarini, ish vaqti 
va bo‘sh vaqtning hajmi va tarkibiy tuzilishini, madaniyat va ta’lim darajasi, sog‘liq, demografiya ko‘rsatkichlarini 
hamda demografik va ekologik holatni oladi. Bozor iqtisodiyotiga ega ko‘plab mamlakatlarda ta’lim, tibbiyot, 
ijtimoiy xizmat ko‘rsatishga xarajatlarning katta qismi moliyalashtirishning jamoaviy manbalari hisobiga 
qoplanadi2.

Bundan ko‘rinadiki, farovonlikni umumiy holda inson ehtiyojining qondirilish darajasi orqali ham ifodalash 
mumkin. Ya’ni, aholi farovonligi kishilarning moddiy va ma’naviy ehtiyojlarini qondirish bilan bog‘liq hayotiy 
faoliyati sohasi sifatida qaraladi. Farovonlik – bu aholining zarur moddiy va ma’naviy ne’matlar (ma’lum 

1	  Mualliflik ishlanmasi.
2	  http://abc.informbureau.com/html/aeaaininoissiea.html

ehtiyojlarni qondiruvchi buyumlar, xizmatlar, shart-sharoitlar) bilan ta’minlanganligi. Farovonlik darajasi ishlab 
chiqarishning rivojlanganligiga bog‘liq bo‘lib, bir vaqtning o‘zida unga ta’sir ko‘rsatadi.

Farovonlik shakllanish jarayonining uch jihatini ajratib ko‘rsatish mumkin:
Birinchisi – bu ishlab chiqarish sohasida yaratiladigan resurslar. Ular inson ehtiyojlarini qondirish uchun 

mo‘ljallangan.
Ikkinchisi – aholining alohida guruhi va qatlamining iste’mol ne’matlariga erishish imkoniyati.
Uchinchisi – aholi sog‘lig‘i, uni qamrab olgan ijtimoiy va tabiiy muhitning holati3.
 “Kambag‘allikni qisqartirish va aholi turmush farovonligini oshirish borasidagi chora-tadbirlarni yangi 

bosqichga olib chiqish to‘g‘risida”gi Prezident Farmoni (PF-143-son, 23.09.2024 y.) qabul qilindi. Ushbu 
farmonga ko‘ra,  2024 yilning qolgan davrida 500 ming,  2025 yilda 1 million nafar  aholini kambag‘allikdan 
chiqarish davlat ijtimoiy-iqtisodiy siyosatining hamda barcha darajadagi davlat organlari va tashkilotlarining 
birinchi darajali vazifasi etib belgilangan edi.4

Dastur 2024 yil 1 noyabrdan quyidagilarni nazarda tutuvchi “Kambag‘al oilalar uchun yettita imkoniyat va 
mas’uliyat” tamoyili asosida amalga oshiriladi:

barqaror bandlik va yuqori daromad topishga erishish;
ta’lim olish va kasb-hunar o‘rganish;
kafolatlangan davlat tibbiy xizmatidan foydalanish;
ijtimoiy xizmatlardan foydalanish;
yashash sharoitlarini yaxshilash;
davlat tomonidan mahallalar infratuzilmasini rivojlantirish;
davlat organlari xodimlari bilan to‘g‘ridan-to‘g‘ri muloqot qilish.
Tadbirkorlikni yo‘lga qo‘yish hamda oilaviy tadbirkorlikni rivojlantirish maqsadida 834 ta loyihani amalga 

oshirish uchun tijorat banklari bilan hamkorlikda 46 milliard so‘m imtiyozli kreditlar ajratildi. Natijada 1.8 mingga 
yaqin aholi bandligi ta’minlanadigan bo‘ldi.    

Bundan tashqari, Qoraqalpog‘iston Respublikasi, Samarqand va Xorazm viloyatlarida xorijiy davlatlarda 
bo‘lib turgan 20 mingga yaqin fuqaro bilan mahalla yettiliklari, sektor rahbarlari ishtirokida onlayn muloqotlar 
o‘tkazilib, kam daromad ko‘rayotgan migrantlarga qaytib kelsa, ish bilan ta’minlanishi bo‘yicha tushuntirishlar 
berildi. Suhbatlar natijasi bo‘yicha 169 nafari qaytish istagini bildirdi va ular alohida anzoratga olinadi.  

Aholi turmush sharoitini, ijtimoiy infratuzilma holatini yaxshilash maqsadida 16 ta mahallada jami 7,5 
kilometr yo‘l asfaltlashtirildi, 8,7 kilometr yo‘l shag‘allashtirildi. 200 ta mahallada jami 208,1 kilometr uzunlikdagi 
elektr tarmog‘i hamda 157 ta transformator ta’mirlandi, 226 tasi texnik ko‘rikdan o‘tkazildi.  

Elektr energiyasi bilan bog‘liq bo‘lgan 289 ta, tabiiy gaz bilan ta’minlashga doir 601 ta, ko‘mir yoqilg‘isi bilan 
bog‘liq 268 ta muammo bartaraf etildi.    

Bundan tashqari, 160 ta mahallada gaz bosimi me’yoriga keltirildi va 560 ta gaz taqsimlash punkti 
ta’mirlandi, 59 517 ta suyultirilgan gaz ballonlar tarqatildi. 45 ta mahallaga 35 dona transformator va 363 dona 
temir-beton ustun o‘rnatilib 8,6 kilometr elektr uzatish tarmog‘i tortildi.    

Hududdagi maktab, bog‘cha va oilaviy poliklinikalarda issiqlik tizimlari ko‘zdan kechirilib, uni barqarorlashtirish 
bo‘yicha davlat-xususiy sheriklik asosida biriktirilgan tadbirkor va kasb-hunarga o‘rgatiladigan sinfxonalari 
bo‘yicha mutasaddi rahbarlarga takliflar berildi.  

X U L O S A  V A  T A K L I F L A R
Xulosa o‘rnida aytish mumkinki, fikrimizcha, mamlakatimizda aholi turmush darajasi va farovonligini yanada 

yaxshilash uchun quyidagilarni inobatga olish zarur, deb hisoblaymiz: aholi turmush darajasini baholashda jon 
boshiga to‘g‘ri keladigan daromad, xarajatlarning tarkibiy o‘zgarishi, asosiy oziq-ovqat mahsulotlari iste’moli va 
uzoq muddat foydalaniladigan tovarlar bilan ta’minlanganligi bilan bir qatorda yashash sharoiti va standartlari, 
aholining obod va zamonaviy uy-joylar bilan ta’minlangani, aholi istiqomat qiladigan muhitni rivojlantirish hamda 
obodonlashtirish, zarur infratuzilmaning mavjudligi va uning samarasi, zamonaviy talablar asosida ta’lim olish 
hamda sog‘liqni saqlash tizimidan qoniqish kabi muhim ko‘rsatkichlardan foydalanish; 

Foydalanilgan adabiyotlar 

